
1. ՀՀ էկոնոմիկայի նախարարություն
	13.08.2025թ.

	
	N 01/18247-2025

	Առարկություններ չկան
	Ընդունվել է


	
2. ՀՀ պետական եկամուտների կոմիտե

	15.08.2025թ.

	
	N 01/3-3/50925-2025

	1. Նախագծի 1-ին կետով որոշման N2 հավելվածի 8-րդ կետում լրացվող 6-րդ ենթակետում «եկամտային հարկի հաշվետվություն.» բառերը առաջարկում ենք փոխարինել «եկամտային հարկի ամսական հաշվարկ.» բառերով:
	Ընդունվել է
Ենթակետը հանվել է՝ ՀՀ ֆինանսների նախարարության դիտարկման արդյունքում

	
3. ՀՀ ֆինանսների նախարարություն
	28.08.2025թ.

	
	N 01/34-3/18676-2025

	1. Նախագծով առաջարկվում է ՀՀ կառավարության 2025 թվականի ապրիլի 10–ի N 412-Ն որոշման համաձայն՝ ներդրումների մասնակի վերադարձի ենթակա ծախսերը հիմնավորող փաստաթղթեր սահմանել նաև եկամտային հարկի հաշվետվությունը և վճարումը հավաստող փաստաթուղթը:
Վերոգրյալի կապակցությամբ հայտնում ենք, որ պարզաբանման կարիք ունի եկամտային հարկի հաշվետվությունը ՀՀ կառավարության 2025 թվականի ապրիլի 10–ի N 412-Ն որոշման շրջանակներում որպես ներդրումների մասնակի վերադարձի ենթակա ծախսերը հիմնավորող փաստաթուղթ սահմանելու անհրաժեշտությունը՝ հաշվի առնելով այն հանգամանքը, որ խնդրո առարկա որոշման համաձայն՝ ֆիլմարտադրության հետ անմիջականորեն կապված ապրանքները, ծառայություններն ու աշխատանքները ֆիլմարտադրողները պետք է ձեռք բերեն Հայաստանի Հանրապետության ռեզիդենտ կազմակերպություններից և անհատ ձեռնարկատերերից։
	Ընդունվել է
Նախագծի հիմնավորման մեջ պարզաբանումը լրացվել է:

	2. Բացի այդ, հայտնում ենք, որ պարզ չէ, թե խնդրո առարկա որոշման կիրառության շրջանակներում ինչ վճարման մասին է խոսքը, որի վճարումը հավաստող փաստաթղթի ներկայացումը առաջարկվում է սահմանել ներդրումների մասնակի վերադարձի իրականացման համար:
	Ընդունվել է
Նախագծի հիմնավորման մեջ պարզաբանումը լրացվել է:

	3. Հաշվի առնելով վերոգրյալը, ինչպես նաև այն, որ Նախագծի հիմնավորմամբ առհասարակ ներկայացված չեն այն խնդիրները, որոնք առաջարկվող լրացումների կատարմամբ փորձ է արվում կարգավորել՝ առաջարկում ենք ներկայացնել այդ խնդիրների շրջանակը և տեղեկատվություն այն մասին, թե առաջարկվող լրացումները ինչպես են կարգավորելու այդ խնդիրները:
	Ընդունվել է
Նախագծի հիմնավորման մեջ պարզաբանումը լրացվել է:

	
4. ՀՀ արդարադատության նախարարություն
	07.10.2025թ.

	
	N /30,2/44424-2025

	1. Նախագծի 1-ին կետով նախատեսվում է Որոշման 2-րդ կետով հաստատված N 2 հավելվածի 8-րդ կետը, որով սահմանվում են ներդրումների մասնակի վերադարձի ենթակա ծախսերը հիմնավորող փաստաթղթերը, լրացնել նոր՝ 6-րդ ենթակետով. «6) վճարումն հավաստող փաստաթուղթ:»: 
Նախագծի հիմնավորման համաձայն՝ վճարումը հավաստող փաստաթղթերը ներկայացնելու անհրաժեշտությունը պայմանավորված է այն հանգամանքով, որ ՀՀ պետական բյուջեից հատկացվող միջոցները պետք է երաշխավորված լինեն՝ երրորդ անձանց կողմից պարտավորությունները ողջ ծավալով կատարած լինելու պայմանով, ինչը ենթադրում է, որ ցանկացած տնտեսվարող սուբյեկտ ՀՀ կառավարության 2025թ․ ապրիլի 10-ի N 412-Ն որոշման հիման վրա հայտ ներկայացնելու և այն բավարարվելու դեպքում պետք է Որոշման 2-րդ Հավելվածի հիման վրա կատարված ծախսերի հիմնավորող բոլոր փաստաթղթերը սահմանված կարգով ներկայացնի Ազգային մարմնի դիտարկմանը։ 
Այս առումով հարկ է նշել, որ՝ Որոշման N 2 հավելվածի 8-րդ կետում, որպես ներդրումների մասնակի վերադարձի ենթակա ծախսերը հիմնավորող փաստաթղթեր նախատեսված են․հարկային հաշիվը, ճշգրտող հարկային հաշիվը, հաշիվ վավերագիրը, ճշգրտող հաշիվ վավերագիրը, հսկիչ-դրամարկղային մեքենայի կտրոնը (այդ թվում` էլեկտրոնային հսկիչ-դրամարկղային մեքենայի էլեկտրոնային կտրոն), որի վրա նշված է ապրանք ձեռք բերողի, աշխատանք ընդունողի և (կամ) ծառայություն ստացող հարկ վճարողի հաշվառման համարը (ՀՎՀՀ):  
Ելնելով վերոգրյալից գտնում ենք, որ վերոնշյալ որոշման 2-րդ կետով հաստատված N 2 հավելվածի 8-րդ կետում սպառիչ թվարկվում են ներդրումների մասնակի վերադարձի ենթակա ծախսերը հիմնավորող անհրաժեշտ փաստաթղթերը, որոնցում արտացոլվում են բոլոր անհրաժեշտ տեղեկատվությունները, ուստի անհրաժեշտ է հիմնավորել վճարումը հավաստող փաստաթղթի անհրաժեշտությունը, մասնավորապես հսկիչ-դրամարկղային մեքենայի կտրոնի առկայության պարագայում և հիմնավորման մեջ լրացուցիչ պարզաբանել, թե որպես հիմնավորող փաստաթուղթ հստակ ինչ փաստաթղթեր են ներկայացվելու։
	Ընդունվել է

Նախագծի հիմնավորման մեջ պարզաբանումը լրացվել է:

	
5. ՀՀ վարչապետի աշխատակազմի սոցիալական հարցերի վարչություն
	24.10.2025թ.

	
	N 02/11.3/34628-2025

	1. Նախագծի վերաբերյալ առաջարկում ենք քննարկել հետևյալ նկատառումը։
[bookmark: _Hlk200404413][bookmark: _Hlk200404645]Նախագծի 1-ին կետով նախատեսվում է Կառավարության 2025 թվականի ապրիլի 10–ի «Ֆիլմարտադրության ոլորտում ներդրումների մասնակի վերադարձը տրամադրելու, մերժելու և դադարեցնելու կարգն ու պայմանները, ներդրումների մասնակի վերադարձի ենթակա ծախսերում հաշվարկվող՝ ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկը և վերադարձի ենթակա դրամական ծախսերի չափը սահմանելու պայմաններն ու հաշվարկելու նորմատիվները հաստատելու մասին» N 412-Ն որոշման 2-րդ կետով հաստատված N 2 հավելվածի 8-րդ կետում ներդրումների մասնակի վերադարձի ենթակա ծախսերը հիմնավորող փաստաթղթերի ցանկը լրացնել «վճարումն հավաստող փաստաթղթով»: Նախագծից անհասկանալի է, թե կոնկրետ ի՞նչ փաստաթղթեր են ի նկատի առնվում «վճարումն հավաստող փաստաթղթի» տակ, արդյո՞ք մի դեպքում չի կարող  պահանջվել մեկ փաստաթուղթ, իսկ, օրինակ, մեկ այլ դեպքում՝ մեկ ուրիշը։ Միաժամանակ, նախագծի հիմնավորման համաձայն «Վճարահաշվարկային համակարգերի և վճարահաշվարկային կազմակերպությունների մասին» օրենքով (այսուհետ՝ օրենք) նախատեսված վճարահաշվարկային համակարգերի միջոցով ձևավորված փաստաթղթերը հիմք են հանդիսանում հավաստիանալ, որ ծախսերը հիմնավորող փաստաթղթերն ամբողջովին վճարված են և դրանց փաստաթղթերը սահմանված կարգով արխիվացված ու պահպանված են։  Եթե նախագծով առաջարկվող կարգավորումը վերաբերում է օրենքով նախատեսված վճարահաշվարկային փաստաթղթերին, ապա նախագծում  անհրաժեշտ է հստակ նշել դրա մասին (օրենքի 3-րդ հոդվածով տրված է վճարահաշվարկային փաստաթղթի սահմանումը, համաձայն որի վճարահաշվարկային փաստաթուղթը  ՀՀ օրենքներով, Կենտրոնական բանկի նորմատիվ իրավական ակտերով և դրանց համապատասխան` բանկային կանոններով սահմանված կարգով կազմված և հավաստված (վավերացված) ցանկացած թղթային կամ էլեկտրոնային փաստաթուղթն է, որը պարունակում է կարգադրություն վճարահաշվարկային համակարգի մասնակցին` դրամական միջոցները մուտքագրելու, ելքագրելու կամ փոխանցելու վերաբերյալ)։
	Ընդունվել է

